
Beavdegirjji dárkkisteaddjit: 

Gielddaráđđehus    
 
 
Áigi 17.01.2022 dmu 13:00 - 16:40 
 
Báiki Elektrihkalaš čoahkkin, Teams-heivehus 
 
Gieđahallon áššit 
 
§ Bajilčála Siidu 

1 Čoahkkima lágalašvuohta ja mearridanváldi 4 

2 Beavdegirjedárkkisteaddjiid válljen 5 

3 Čoahkkima bargoortnega dohkkeheapmi 6 

4 Dili birra oanehaččat 7 

5 Gávpenannejeaddji giddodatluohpadanalmmuhusat ja 
gieldda ovdaoastinvuoigatvuođa geavaheapmi 

8 

6 Váldostivrra 17.12.2021 čoahkkima ollašuhttin 9 

7 Gielddahoavdda virggi deavdin 10 

8 Bealiváldin buresveadjinguovllu biebmobálvalusaid 
ordnemii 

13 

9 Doaibmaorgánaid  mearrádusat 16 

10 Ruhtadili birra oanehaččat 17 

11 Áššit diehtun 18 

12 Lihkadeaddji ja buresveaddji Ohcejohka/ Liikkuva ja 
hyvinvoiva Utsjoki -projeakta jahkái 2022  

20 

13 Lassemearreruhta Sámegiela dáiddus bargu -projektii 22 

14 ÄRM álggahanprojeakta Ohcejogas -projeavtta 
joatkkaprojeavttaid lassemearreruđat jagiide 2022-2023 

23 

15 Lappi gádjunlágádusa ráđđádallangoddi jahkái 2022 27 

16 Ságastallanáššit  28 

Beavdegirjji dárkkisteaddjit: 

Oasseváldit 
 
 Namma Dmu Bargu Lassedieđut 
Mielde Guttorm Väinö 13:00 - 16:40 Ságadoalli  
 Länsman Vesa 13:00 - 16:40 Várreságadoalli  
 Kordelin Marjatta 13:00 - 16:40 Lahttu  
 Pohjanrinne Arto 13:00 - 16:40 Lahttu  
 Niittyvuopio-Valle  Laura 13:00 - 16:40 Lahttu  
 Holmberg Aslak 13:00 - 16:40 Lahttu  
 Ahlakorpi Anni 13:00 - 16:40 Lahttu  
 Tapiola Uula 13:00 - 14:05 Váldostivrra 

ságadoalli 
 

 Lukkari Sammol 13:00 - 15:00 Váldostivrra I 
várreságadoalli 

 

 Aikio Mika 13:15 - 16:40 Váldostivrra II 
várreságadoalli 

 

 
Eret Konttinen Pirjo Várrelahttu  
 Guttorm Urho Várrelahttu  
 Hekkanen Eemeli Várrelahttu  
 Porsanger Veikko Várrelahttu  
 Jaatinen Eeva Várrelahttu  
 Rasmussen Riikka Várrelahttu  
 Tapiola Ilmari Várrelahttu  
 
Eará Tieva-Niittyvuopio Vuokko 13:00 - 16:40 Gielddahoavda, 

áššegieđahalli 
 

 Länsman Marja 13:00 - 16:40 Beavdegirjedoalli  
 Lukkari Minna 13:00 - 16:40 Eará čálli  
 Aikio Maria Sofia 13:00 - 16:40 Tulka  
 

 

 
Vuolláičállosat 
 
 
 Väinö Guttorm Marja Länsman 
 ságadoalli beavdegirjedoalli 
 

 
Gieđahallon áššit 
 

1 - 16 
 

 
Beavdegirjji dárkkisteapmi 
 

Dárkkistanáigi 
 
 
 
Laura Niittyvuopio-Valle  Aslak Holmberg 

Beavdegirjji dárkkisteaddjit: 

 
Beavdegirji lea dollojuvvon albmosis 
 

Gielddadállu, guovddášdoaimmahat 24.01.2022 
 
 
Minna Lukkari 
almmuhantávvala dikšu 

Gielddaráđđehus § 1 17.01.2022 
 

Beavdegirjji dárkkisteaddjit: 

Čoahkkima lágalašvuohta ja mearridanváldi 
 
Gr 17.01.2022 § 1  

Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 
Mearrádus: 
 

 Gávnnahuvvui, ahte čoahkkin lea lágalaččat čoahkkái bovdejuvvon 
ja mearridanválddálaš. 

Gielddaráđđehus § 2 17.01.2022 
 

Beavdegirjji dárkkisteaddjit: 

Beavdegirjedárkkisteaddjiid válljen 
 
Gr 17.01.2022 § 2  

Válljet čoahkkimii guokte beavdegirjedárkkisteaddji. 
 
Mearrádus: 
 

 Beavdegirjedárkkisteaddjin válljejuvvuiga Laura Niittyvuopio-Valle ja 
Aslak Holmberg. 

Gielddaráđđehus § 3 17.01.2022 
 

Beavdegirjji dárkkisteaddjit: 

Čoahkkima bargoortnega dohkkeheapmi 
 
Gr 17.01.2022 § 3  

Evttohus: 
 
Gielddaráđđehus dohkkeha áššiid gieđahallanortnega čoahkkima 
evttohuslisttá mielde. 
 
Mearrádus: 
 

 Ságadoalli evttohii, ahte lasseáššin gieđahallojit Lihkadeaddji ja 
buresveaddji Ohcejohka/ Liikkuva ja hyvinvoiva Utsjoki -projeakta 
jahkái 2022, Lassemearreruhta Sámegiela dáiddus bargu -projektii, 
ÄRM álggahanprojeakta Ohcejogas -projeavtta joatkkaprojeavttaid 
lassemearreruđat jagiide 2022-2023, Lappi gádjunlágádusa 
ráđđádallangoddi jahkái 2022 sihke Ságastallanáššit. 

 
 Gieđahallanortnet dohkkehuvvui evttohuslisttu mielde oktan 

ovddabealde máinnašuvvon lasáhusaiguin. 
 
 Mika Aikio bođii čoahkkimii dmu 13.15. 

Gielddaráđđehus § 4 17.01.2022 
 

Beavdegirjji dárkkisteaddjit: 

Dili birra oanehaččat 
 
Gr 17.01.2022 § 4  

Gielddahoavda muitala áigeguovdilis áššiid birra oanehaččat. 
 
Evttohus: 
 
Merkejuvvo diehtun. 
 
Mearrádus: 
 
Gielddahoavda muitalii áigeguovdilis áššiid birra oanehaččat. 
 
Ovddidan- ja ealáhushoavda muitalii projeavttaid birra oanehaččat. 
 
Merkejuvvui diehtun. 

Gielddaráđđehus § 5 17.01.2022 
 

Beavdegirjji dárkkisteaddjit: 

Gávpenannejeaddji giddodatluohpadanalmmuhusat ja gieldda ovdaoastinvuoigatvuođa 
geavaheapmi 
 
Gr 17.01.2022 § 5  

Gildii leat boahtán 8 st gávpenannejeaddji 
giddodatluohpadanalmmuhusat, listá 
giddodatluohpadanalmmuhusain lea lassemateriálan. 
Giddodatluohpadanalmmuhusat leat oppalohkái oaidninláhkai 
čoahkkimis. 
 
Ovdaoastinlága mielde ovdaoastinvuoigatvuođa geavahettiin 
mearrádussii ožžot oasti ja vuovdi ohcat nuppástusa váidimiin 
hálddahusriektái.  
 
Gieldda mearrádussii leat geavatkeahttá ovdaoastinvuoigatvuođa ii 
oaččo ohcat nuppástusa váidimiin.  
 
Evttohus: 
 
Gielddaráđđehus merke diehtun gávpenannejeaddji giddodat-
luohpadanalmmuhusaid ja mearrida, ahte gielda ii geavat 
ovdaoastinvuoigatvuođa gávppi vuloš báikkiide. 
 
Mearrádus: 
 
Evttohus dohkkehuvvui. 

Gielddaráđđehus § 6 17.01.2022 
 

Beavdegirjji dárkkisteaddjit: 

Váldostivrra 17.12.2021 čoahkkima ollašuhttin  
 
49/00.02.00/2021 
 
Gr 17.01.2022 § 6  

 
Gieldalága mielde gielddaráđđehus vástida váldostivrra 
mearrádusaid lágalašvuođa bearráigeahčus. 
  
Jos gielddaráđđehus oaidná, ahte váldostivrra mearrádus lea 
dahkkon boastto ortnegis dahje manná váldostivrra doaibmaválddi 
badjel dahje muđui lea lága vuostá, gielddaráđđehus berre guođđit 
mearrádusa ollašuhtekeahttá. Ášši galgá dalán bidjat váldostivrii 
ođđasit gieđahallamii. 
 
Čuovusin váldostivrra čoahkkima áššelistu. Váldostivrra 
mearrádusat leamašan oaidninláhkai 31.12.2021. 
 
Evttohus: 
 
Gielddaráđđehus gávnnaha, ahte váldostivrra mearrádusat leat 
lágalaččat ja ollašuhttingelbbolaččat. Gielddaráđđehus čađaha 
ollašuhttima. 
 
Mearrádus: 
 
Evttohus dohkkehuvvui. 

  
 
Čuvvosat Čuovus 

1 
Váldostivrra 17.12.2021 čoahkkinbovdehus 

Gielddaráđđehus § 165 25.10.2021 
Váldostivra § 68 15.11.2021 
Gielddaráđđehus § 7 17.01.2022 
 

Beavdegirjji dárkkisteaddjit: 

Gielddahoavdda virggi deavdin 
 
184/01.01.01/2012 
 
Gr 25.10.2021 § 165  
 Gielddahoavdda virgi boahtá ohcanláhkai. Dálá gielddahoavda lea 

almmuhan báhcit ealáhahkii nu, ahte su maŋimuš bargobeaivi lea 
28.2.2022.  

 
 Hálddahusnjuolggadusa mielde gielddaráđđehus almmuha 

gielddahoavdda virggi ohcanláhkai ja gielddahoavdda 
gelbbolašvuođaeavttuin ja válljemis mearrida váldostivra.  

 
 Sávaldahkan lea ahte virgái válljejuvvon álggaha barggus 

vejolašvuođaid mielde juo guovvamánu 2022 áigge. 
 

Evttohus: 
 
Gielddaráđđehus evttoha váldostivrii, ahte gielddahoavdda virgi 
devdojuvvo doaisttážii ja ahte gielddahoavddas gáibiduvvo heivvolaš 
allaskuvladutkkus, gielddahálddahusa ja -ekonomiija dovdamuš ja 
geavatlaš hárjánupmi stivrenbargguin. 
Mii atnit maiddái árvvus buori eaŋgalsgiela máhtu, 
ovttasbargandáidduid, buriid vuorrováikkuhandáidduid sihke 
servodatgaskavuođaid. Sámegiela máhttu ja sámekultuvrra 
dovdamuš gehččojuvvo ohccái erenomáš ánsun. 
 
Mearrádus: 

 
Evttohus dohkkehuvvui. 

  
 
Váld 15.11.2021 § 68  

Evttohus: 
 
Váldostivra dohkkeha gielddahoavdda virggi deavdima ja 
gelbbolašvuođaeavttuid gielddaráđđehusa evttohusa mielde. 
 
Mearrádus: 
 
Väinö Guttorm evttohii, ahte gielddahoavdda virgi devdojuvvo 
doaisttážii ja ahte gielddahoavddas gáibiduvvo heivvolaš 
allaskuvladutkkus. Mii atnit árvvus gielddahálddahusa ja -ekonomiija 
máhtu ja geavatlaš hárjánumi jođihanbargguin. 
Lassin mii atnit árvvus oktasašbargodáidduid, buriid 
vuorrováikkuhusdáidduid sihke servodatgaskavuođaid. Sámegiela 
dáidu ja sámekultuvrra dovdan gehččojuvvo ohccái erenoamáš 
ánsun. Mika Aikio guottihii Väinö Guttorm evttohusa. 

Gielddaráđđehus § 165 25.10.2021 
Váldostivra § 68 15.11.2021 
Gielddaráđđehus § 7 17.01.2022 
 

Beavdegirjji dárkkisteaddjit: 

  
 Ilmari Tapiola evttohii, ahte gielddahoavddas gáibiduvvo bajit 

allaskuvladutkkus. Antti Katekeetta guottihii Ilmari Tapiola evttohusa. 
 
 Go čoahkkimis ledje dahkkon ja guottihuvvon guokte 

vuođđoevttohusa, mat spiehkkasedje gielddaráđđehusa 
vuođđoevttohusas, ságadoalli evttohii, ahte čađahuvvo 
nammačuorvunjienastus, mas JAA lea Väinö Guttorm guottihuvvon 
evttohus ja EI Ilmari Tapiola guottihuvvon evttohus. Jienastanortnet 
dohkkehuvvui. Čađahuvvui nammačuorvunjienastus. Jienat 
addojedje oktiibuot 14 st, main JAA jienat 11 st ja EI jienat 3 st. 
Jienastanlogahallan čuovusin nr 2. Jienastusa vuođul Väinö Guttorm 
evttohus jotkkii čuovvovaš jienastussii gielddaráđđehusa 
vuođđoevttohusain. Ságadoalli evttohii, ahte čađahuvvo 
nammačuorvunjienastus, mas JAA lea gielddaráđđehusa 
vuođđoevttohus ja EI Väinö Guttorm guottihuvvon evttohus. 
Jienastanortnet dohkkehuvvui. Čađahuvvui nammačuorvunjienastus. 
Jienat addojedje oktiibuot 14 st, main JAA jienat 0 st ja EI jienat 14 
st. Jienastanlogahallan čuovusin nr 3. Jienastusa vuođul 
mearrádussan bođii Väinö Guttorm evttohus. 

 
 
Gr 17.01.2022 § 7  

Gielddahoavdda virgi almmuhuvvui ohcanláhkai 24.11.2021. 
Virggi ohcanáigi nogai 31.12.2021 dmu 15.00. Ohcanalmmuhus 
almmustahttui gieldda virggálaš gulahusaid almmuhantávvala lassin 
gieldda www-siidduin, Inarilainen-aviissas sihke Kuntarekry.fi ja 
Mol.fi bálvalusain. 
 
Virgái bohte mearreáigái 9 ohcamuša. Lassin okta olmmoš attii iežas 
miehtama virgái. Virggi ohce Susanna Kisner, Teemu Roivainen, 
Khalil Mozaffari, Mikael Kieksi, Risto Niemelä, Esko Rautiainen, 
Taina Pieski, Päivi Aikasalo ja Marja-Riitta Lukkari. Miehtama attii 
Rauno Maaninka. 
 
Ohcanalmmuhus sihke kopiijat ohcamušáššegirjjiin doaimmahuvvojit 
gielddaráđđehusa lahtuide lassemateriálan. Originála 
ohcamušáššegirjjit leat oppalohkái oaidnimis čoahkkimis. 
 
Evttohus: 
 
Gielddaráđđehus mearrida bovdet jearahallamii čuovvovaš olbmuid: 
Päivi Aikasalo, Marja-Riitta Lukkari, Taina Pieski ja Esko Rautiainen.  
 
Mearrádus: 
 
Sammol Lukkari gávnnahii iežas easttalažžan ja geassádii 
čoahkkimis ášši gieđahallama boddii. 

Gielddaráđđehus § 165 25.10.2021 
Váldostivra § 68 15.11.2021 
Gielddaráđđehus § 7 17.01.2022 
 

Beavdegirjji dárkkisteaddjit: 

 
Gávnnahuvvui, ahte jearahallamat čađahuvvojit 31.1.2022 dmu 
10.00 rájes. Jearahallamii sáhttet oassálastit buot gielddaráđđehusa 
ja váldostivrra lahtut. Jearahallamiid maŋŋá gielddaráđđehus joatká 
iežas čoahkkima ja gárvvista evttohusa váldostivrii. Váldostivra 
čoahkkana 31.1.2022 ja čađaha gielddahoavdda virgeválgga. 
 
Evttohus dohkkehuvvui. 
 
Merkejuvvui beavdegirjái, ahte Uula Tapiola vulggii čoahkkimis 
ságastallama áigge dmu 14.05. 
  

 
Juohkin Jearahallamii bovdejuvvon ohccit  

Gielddaráđđehus § 8 17.01.2022 
 

Beavdegirjji dárkkisteaddjit: 

Bealiváldin buresveadjinguovllu biebmobálvalusaid ordnemii 
 
75/00.04.02/2021 
 
Gr 17.01.2022 § 8  

Lappi buresveadjinguovllu gaskaboddosaš doaibmaorgána bivdá 
Ohcejoga gieldda bealiváldima buresveadjinguovllu 
biebmobálvalusaid ordnemii. 
 
Lappi buresveadjinguovlu álggaha doaimmas 1.1.2023. 
Buresveadjinguovlu galgá ordnet sierralágan doarjjabálvalusaid 
oassin sosiála- ja dearvvasvuođabálvalusaid. Biebmofuolahusa 
bálvalusat fállojuvvojit áššehasaide/pasienttaide sierra 
bálvalanovttadagain, mat leat buohcceviesut, 
dearvvasvuođaguovddážat ja ássanbálvalusovttadagat. Lassin 
biebmofuolahusa bálvalusaid fállet ruoktot omd. ruoktobálvalusa 
áššehasaide. 
 
Háhkanláhka ii atte vejolašvuođa dasa, ahte ovdamearkka dihte 
gieldda guovddášgievkkan buvttadivččii biebmofuolahusa 
bálvalusaid sihke gieldda ja buresveadjinguovllu 
bálvalusovttadagaide. Boahttevaš bálvalusaid ordnemis leat 
gávnnahuvvon muhtun váldomolssaeavttut sihke daid áitagat ja 
vejolašvuođat. 
 
1) Gielda buvttada dárbbašlaš biebmobálvalusaid (skuvllat, 
beaiveruovttut) iežas bálvalussan dahje earáláhkai omd. 
gilvalahttimiin bálvalusaid. 
 
Iežas buvttadeapmi lea sorjjasmeahttun eará doaibmiin. Buot 
čovdosat leat iežas gieđain. Áittan lea ovttadathattiid loktaneapmi, 
go buvttadanmearit geahppánit. Geavadis biebmobálvalusaid 
doaimma gártá dán molssaeavttus geahpedit vuolimus mearrái 
geassemánotbajiid áigái ja dain sáhttet čuovvut 
bargoveahkaváikkuhusat. 
 
Ohcejoga dáfus 
 
• Ohcejohnjálmmi skuvlla bálvalangievkkana rievdadeapmi 
biebmoráhkadangievkkanin 
• Válmmaštanmearit geahppánit sullii 30 %, ja das čuovvu máleshatti 
loktaneapmi 
• Bargoveaga dárbu lassána (Ohcejohnjálmmi skuvlla 
biebmoráhkadangievkkan) 
• Gáregasnjárgga ja Njuorggáma skuvlla biebmoráhkadangievkkanat 
eai sáhte vuovdit buresveadjinguvlui biebmobálvalusa 
 
2) Buresveadjinguovlu buvttada dárbbašlaš biebmobálvalusaid 
(sode) iežas buvttadeapmin dahje earáláhkai. 

Gielddaráđđehus § 8 17.01.2022 
 

Beavdegirjji dárkkisteaddjit: 

Buresveadjinguovllu dáfus biebmobálvalusaid ordnen duššefal iežas 
bálvalussan livččii hui hástaleaddji, jos doaibma berre leat jođus 
1.1.2023. Stuorámus hástalusat bohtet sadjegažaldagain, mášeniin, 
rusttegiin ja bargiin. Buresveadjinguovlu sáhttá maid gilvalahttit 
dárbbašlaš bálvalusaid márkaniin. Gilvalahttima loahppaboađus 
sáhtášii leat hui máŋggalágan. Stuorámus čuozáhagat beroštahttet 
eanemus, uhcimusaide ii vealttakeahttá oččoše fálaldagaid ollege. 
 
Ohcejoga dáfus 
 
• Ohcejoga rabasbálvalanguovddášgievkkan ráhkada dušše 
sodebálvalussii mállásiid. 
• Mo Gáregasnjárgga ja Njuorggáma boarrásiid mállásat?  
 
3) Gielddat ja buresveadjinguovlu vuođđudit oktasaš 
čanusovttadaga, ovdamearkka dihte oasussearvvi, mii buvttada 
bálvalusaid gielddaide, oastá dárbbu mielde bálvalusaid gielddain, 
buvttada bálvalusaid buresveadjinguvlui ja oastá dárbbu mielde 
bálvalusaid buresveadjinguovllus (ng. inhouse čanusovttadat). 
 
Oktasaš čanusovttadat, ovdamearkka dihte oasussearvi, attášii 
vejolašvuođa geavahit dálá resurssaid maiddái dás ovddos. 
Geavadis biebmobálvalusat sirdojuvvošedje firpmáluohpademiin 
omd. oasussearvvi doaibman ja dat joatkašuvašedje ovddit  
resurssaid veagas. Gielda ja buresveadjinguovlu oasttášedje 
bálvalusa čanusovttadagas ja čanusovttadat iežas dárbbašan 
bálvalusaid gielddain dahje buresveadjinguovllus. Čanusovttadaga 
buohta mearkkašahtti gažaldat lea dat, mo smávimus gielddaid 
váikkuhanválddi sáhttá duohtavuođas dáhkidit 
čanusovttadatsajádaga gáibádusaid mielde. 
 
Ohcejoga dáfus  
 
• Dálá bargoveahka ja buvttadansajit leat oktasaš anus 
• Bálvalusat bastojuvvojit buvttadit buot čanusovttadaga 
eaiggáduššanáššehasaide, nappo gielddaide ja buresveadjinguvlui 
• Dáhkiduvvo guvlui fuolahussihkkarvuohta 
• Oktasašbarggu mearkkašupmi guovlluguovdasaččat stuorru (omd. 
háhkamat, ict) 
• Hástalussan gávdnat oktasaš málle ja dan organiseren 
• In house fitnodatsearvi sáhttá vuovdit 5 % dahje 500 000 € 
fitnodatsearvvi olggobeale doaibmiide málesbálvalusa  
• Gáregasnjárgga ja Njuorggáma skuvlla biebmoráhkadangievkkanat 
sirdásit vuođđudanvuloš fitnodatsearvái 
• Gáregasnjárgga skuvlla gievkkan sáhttá vuovdit gárvvásmuvvi 
ássanbálvalusovttadahkii málesbálvalusaid, jos buresveadjinguovlu 
lea dahkan bálvalansoahpamuša ássanbálvalusovttadagain. Nu 
maiddái Ohcejoga rabasbálvalanguovddáš sáhttá vuovdit Ohcejoga 
aspai málesbálvalusaid, jos buresveadjinguovlu lea dahkan 
bálvalansoahpamuša aspain. 



Ohcejoga gielda Beavdegirji 1/2022 15 
 
Gielddaráđđehus § 8 17.01.2022 
 

Beavdegirjji dárkkisteaddjit: 

 
4) Mii nu eará molssaeaktu 
 
Eará molssaeaktu sáhttá leat mii nu ovddit čuoggáid 1 - 3 
kombinašuvdna omd. guovlluguovdasaš čanusovttadagat dahje eará 
guovlluguovdasaččat ráddjejuvvon čoavddus. Gielda sáhttá maid 
teoriijas vuođđudit márkaniin doaibmi oasussearvvi, mii sáhtášii 
oassálastit buresveadjinguovllu gilvalahttimiidda. Seammás gielda 
berre dákkár dilis rahpat iežas bálvalusdárbbuid márkanevttolaš 
gilvui. 
 
Ohcejoga dáfus 
 
• Gávpejohtu menddo uhcci iežas fitnodatsearvvi vuođđudeapmái 
• Biebmobálvalusat leat friija márkaniin 
 
Evttohus: 
   
Gielddaráđđehus mearrida evttohit Iežas oaidnun, ahte Lappi 
buresveadjinguvlui vuođđuduvvo ng. inhouse -čanusovttadat 
buresveadjinguovllu biebmobálvalusaid ordnema oasil ja Ohcejohka 
searvá áiggi mielde dasa. 
 
Ortnegiin sihkkarasto biebmobálvalusaid fitnašuvvan oppa gieldda 
guovllus buot áššehasjoavkkuide nu normáladiliin go 
spiehkastatdilis. 
 
Osolašsoahpamuša gárvvisteamis váldojuvvo vuhtii guovlluviidosaš 
doaibmavuohki. 
 
Mearrádus: 
 
Evttohus dohkkehuvvui. 

  
 
Juohkin Lappi buresveadjinguovlu  

Gielddaráđđehus § 9 17.01.2022 
 

Beavdegirjji dárkkisteaddjit: 

Doaibmaorgánaid mearrádusat 
 
Gr 17.01.2022 § 9  

Lávdegottiid beavdegirjjiid berre doaimmahit gielddahovdii njealje 
beaivve siste beavdegirjji dárkkisteamis. Gielddaráđđehusas lea 
váldinvuoigatvuohta lávdegottiid, iežas juhkosa sihke vuollásaš 
stivrra ja virgeolbmo mearrádusaide. Váldinmearrádusa sáhttá 
dahkat gielddaráđđehus dahje dan ságadoalli, gielddahoavda dahje 
stivrennjuolggadusas mearriduvvon virgeolmmoš. 
Váldinvuoigatvuođa galgá geavahit maŋimuštá njulgengáibádusáiggi 
siste. Geavadis gielddahoavda manná lávdegottiid mearrádusaid 
čađa. Go gielddaráđđehus váldá beali váldinvuoigatvuođa 
geavaheapmái, merkejuvvojit dasa doaimmahuvvon beavdegirjjit 
diehtun ja seammás mearriduvvo, ahte váldinvuoigatvuohta ii 
geavahuvvo beavdegirjjiid sisdollui gullevaš áššiin. Beavdegirjjiid 
kopiijat eai laktojuvvo gielddaráđđehusa beavdegirjái, muhto dat 
galget leat lahtuid geavaheamis gielddaráđđehusa čoahkkimiin. 
 
Čuovvovaš doaibmaorgánaid beavdegirjjit leat oaidnimis 
čoahkkinbáikkis:  
Eallinfápmolávdegoddi 7.12.2021, Vuođđodorvolávdegoddi 
15.12.2021, Čuvgehuslávdegoddi 16.12.2021, 
Eallinfápmolávdegoddi 13.1.2022. 
 
Evttohus: 
 
Gielddaráđđehus merke diehtun doaibmaorgánaid dahkan 
mearrádusaid ja gávnnaha, ahte GieldaL 51 § mieldásaš 
váldinvuoigatvuohta ii leat geavahuvvon. 
 
Mearrádus: 
 
Evttohus dohkkehuvvui. 

Gielddaráđđehus § 10 17.01.2022 
 

Beavdegirjji dárkkisteaddjit: 

Ruhtadili birra oanehaččat 
 
Gr 17.01.2022 § 10  

Gullat ruhtadili birra oanehaččat. 
 
Evttohus: 
 
Merkejuvvo diehtun. 
 
Mearrádus: 
 
Merkejuvvui diehtun. 

Gielddaráđđehus § 11 17.01.2022 
 

Beavdegirjji dárkkisteaddjit: 

Áššit diehtun 
 
Gr 17.01.2022 § 11  

Evttohus: 
 
Gielddaráđđehus merke, ahte čuovvovaš áššebáhpárat leat boahtán 
diehtun: 

 
Anára gielda - Gielddaráđđehusa beavdegirjji válddus 15.11.2021 § 283 

Lapinpolku-geinnodaga projeaktaohcamuša guođđin Lappi lihttui 
 
Kela - Riegádanlohku lassánišgođii Suomas 
 
Alimus hálddahusriekti - Mearrádus; Massojuvvon mearreáiggi máhcaheami guoski 

ohcamuš almmolaš háhkamii guoski áššis, 
DNRO23564/03.04.04.00.04/2021 

 - Mearrádus; Almmolaš háhkamii guoski váidinlohpeohcamuš, 
DNRO 23711/03.04.04.00.04/2021 

 
Kuntatyönantajat - Jagi 2021 oktasašreivelogahallan 
 
Lappi ELY-guovddáš - Diehtun boahtán Ohcejoga gielddaráđđehusa dahkan 

spiehkastatmearrádus 25.10.2021/174 (8.11.2021), vuođđudanvuloš 
fitnodatsearvi co. Koskenniemi Mika 

 - Luonddusuodjalanlága 49 § 3 ja 4 momeantta meroštallan 
spiehkastatlohpi ráfáidahtton loddešlájaid heađušteami, ráfáidahtton 
loddešlájaid oasi dahje loddešlájas ráhkaduvvon buktaga 
hálddusdoallama ja fievrrideami hárrái sihke 45 § meroštallan lohpi 
ráfáidahtton loddešlájain ráhkaduvvon buktagiid olgoriikii doalvumii  

 - Luonddusuodjalanlága 49 § 3 momeantta meroštallan 
spiehkastatlohpi ráfáidahtton loddešlája heađušteami hárrái 

 
Lappi buresveadjinguovlu 
 - Beavdegirjji válddus 25.11.2021 § 162 Ávžžuhusat Lappi 

buresveadjinguovllu gielddaide ja gieldaovttastumiide sosiála- ja 
dearvvasvuođafuolahusa diehto- ja ICT-vuogádagaid beaivádemiid 
hárrái 

 
Lappi lihttu - Ráđđehus 12.11.2021 beavdegirji 
 - Gádjunlávdegotti beavdegirji 14.12.2021 
 
Soađegili gielda - Birasjuhkosa 15.12.2021 čoahkkima áššelistu 
 
Sosiála- ja dearvvasvuođaministeriija 
 - Mearrádus stáhtadoarjaga máksimis 
 - Mearrádus stáhtadoarjagis almmolaš sosiála- ja 

dearvvasvuođafuolahussii covid-19 epidemiija jagis 2021 šaddi 
goluide 

 
Bargo- ja ealáhusministeriija 

Gielddaráđđehus § 11 17.01.2022 
 

Beavdegirjji dárkkisteaddjit: 

 - Guovlluid suvdilis ovddideami ja eallinfámu doarjun (AKKE) 
mearreruđa juohkin Jämsä fáhkkes ráhkadusnuppástusdillái ja 
Ohcejoga ráhkaduslaš nuppástusdili dikšumii  

 - Mávssihanmearrádus guovlluid suvdilis ovddideami ja eallinfámu 
doarjun (AKKE) mearreruđas Ohcejoga ráhkaduslaš nuppástusdili 
dikšumii  

 
Olgoministeriija - ON; Riikkavulošvuoigatvuođaid ja politihkalaš vuoigatvuođaid 

guoski riikkaidgaskasaš konvenšuvdna (ICCPR); Suoma 7. 
mearreáiggeraporta-, komitea jurddabohtosat 

 
Mearrádus: 
 
Merkejuvvojedje diehtun. 

Čuvgehuslávdegoddi § 157 16.12.2021 
Gielddaráđđehus § 12 17.01.2022 
 

Beavdegirjji dárkkisteaddjit: 

Lihkadeaddji ja buresveaddji Ohcejohka/ Liikkuva ja hyvinvoiva Utsjoki -projeakta jahkái 
2022.  
 
25/12.04.03/2021 
 
Čuvglg 16.12.2021 § 157  

Projeavttas bálkáhuvvo projeaktabargi Ohcejoga gildii 50% 
bargoáiggiin. Projeaktabargi doibme gielddas lihkadeami 
plánejeaddjin, organiserejeaddjin, skuvlejeaddjin, dieđiheaddjin ja 
joavkkuid jođiheaddjin. Projeaktabargi ordne lihkadanrávvema, dego 
dánge bajis, muhto lihkadanrávven lea vejolaš álgi bajis stuorát 
áššehasjoavkkuide (5 olbmo-> 20 olbmo). Lihkadanrávvemis lea 
jearaldat eallinvuohkerávvemis, mas áššehasain plánet ovttas 
áššehassii miela miel lihkadanšlájaid. Ulbmilin lea dearvvasvuođas 
fuolaheapmi lasihemiin ja bajásdoallamiin lihkadeami. Projeavttas 
dahkko vejolažžan maid sierra lihkadanšlájaide oahpásmuvvan 
lihkadanreaidduidluoikkahanvuogádaga bokte. Projeavttas 
gieldalaččaide dahkko vejolažžan earálágan lihkadanreaidduid 
luoikkaheapmi girjeráju ja girjerádjobiila bokte. Lassin projeavttas 
lágidat lihkadanrieggáid ja dáhpáhusaid Ohcejogas. Projeakta ordne 
ee. Davvi Gievrramus -gilvvu jagis 2022. 
 
Projeavtta gulluárvvoštallan jahkái 2022 lea 31 046,86€. 
18891,23 € Bálkágolut projeaktabargi  
2218,65 €  Projeaktabargi mátkegolut  
1229,08 € Projeavtta koordineren (asttuáiggečálli lassebargogolut 
80h) 
3100 €  Reaidoskáhppomat (luoikkaheami várás 
lihkadanreaiddut girjerádjui ja girjerádjobiilii) 
2000 € Dáhpáhusat 
3845,88 € Jođihuvvon lášmmohallamat 
 
Ohcamušas stáhtadoarjaga oassi projeavtta goluin lea 49% (15 
329,57€), dalle gieldda iežasvástu lea 51% (15 955,27€). 
 
Boađut 15 329,57€ 
Manut 31 284,84€ 
 
Ášši válmmaštalai vs. asttuáiggečálli Janne Mustonen. 
 
Evttohus: 
 
Čuvgehuslávdegoddi mearrida evttohit gielddaráđđehussii ja ovddos 
váldostivrii, ahte 
 
1)Gieldda čuvgehusdoibmii várrejuvvo lassemearreruhta projeavtta 
várás   
Boađut 15 329,57€ 
Manut 31 284,84€ 

Čuvgehuslávdegoddi § 157 16.12.2021 
Gielddaráđđehus § 12 17.01.2022 
 

Beavdegirjji dárkkisteaddjit: 

netto -15 955,27€ 
 
2) Projeaktabargi Isa Tarvainena bargosoahpamuš jotko 
mearreáigásažžan 31.05.2022 rádjai, ja jos projektii juolluduvvo 
stáhtadoarjja, jotko bargosoahpamuš  mearreáigásažžan 31.12.2022 
rádjai. 
 
3) projeakta goasttiduvvo lihkadandoaimma mearreruđain dan rádjai, 
go mearrádus stáhtadoarjagis lea addon. 
 
Mearrádus: 
 
Mearrádus evttohusa mielde. 

  
 
Gr 17.01.2022 § 12  

 
Evttohus: 
 
Gielddaráđđehus dohkkeha ja evttoha ovddos váldostivrii 
dohkkeheami várás lassemearreruđa Lihkadeaddji ja buresveaddji 
Ohcejohka -projektii manut 31284,84 euro, boađut 15329,57 euro, 
netto 15955,27 euro. 
 
Mearrádus: 
 
Evttohus dohkkehuvvui. 

  
 
Juohkin Váldostivra  

Eallinfápmolávdegoddi § 6 13.01.2022 
Gielddaráđđehus § 13 17.01.2022 
 

Beavdegirjji dárkkisteaddjit: 

Lassemearreruhta Sámegiela dáiddus bargu -projektii 
 
18/00.01.05/2021 
 
Eallflg § 6  

Sámegiela dáiddus bargu -projektii lea ohccojuvvon ja fitnašuvvan 
joatkkaáigi. Projeakta álggahuvvui maŋŋelabbos go lei plánejuvvon 
ja joatkkaáigi oidnojuvvo dárbbašlažžan, vai projeavtta ulbmilat, 
nappo tulkomii ja jorgaleapmái laktáseaddji oasussearvvi sáhttá 
vuođđudit ja oažžut buorre vuođu ala. 
 
 
Evttohus: 
 
Lávdegoddi evttoha gielddaráđđehussii ja váldostivrii, ahte projektii 
juolluduvvo lassemearreruhta jahkái 2022. 
 
Mearrádus: 
 
Lávdegoddi evttoha gielddaráđđehussii ja váldostivrii, ahte projektii 
juolluduvvo lassemearreruhta jahkái 2022 čuovvovaččat: 
  
manut 8600 euro 

 boađut  8600 euro 
 netto  0       euro 
 
 Laura Niittyvuopio-Valle searvvai čoahkkimii dán paragráfa 

gieđahallama áigge dmu 15:14. 
 
Gr 17.01.2022 § 13  

 
Evttohus: 
 
Gielddaráđđehus dohkkeha ja evttoha ovddos váldostivrii 
dohkkeheami várás lassemearreruđa Sámegiela dáiddus bargu  
-projektii manut 8600 euro, boađut 8600 euro, netto 0 euro. 
 
Mearrádus: 
 
Evttohus dohkkehuvvui. 

  
 
Juohkin Váldostivra  

Eallinfápmolávdegoddi § 8 13.01.2022 
Gielddaráđđehus § 14 17.01.2022 
 

Beavdegirjji dárkkisteaddjit: 

ÄRM álggahanprojeakta Ohcejogas -projeavtta joatkkaprojeavttaid lassemearreruđat jagiide 
2022-2023 
 
81/00.01.05/2021 
 
Eallflg § 8  

Korona buktin hástalusat rádjagávppis ja turismmas sihke 
luossabivdogielddus dagahedje gildii báikkálaš fáhkkes 
ráhkadusnuppástusa, man geažil gielddas lea ”ÄRM 
álggahanprojeakta Ohcejogas”, ÄRM (fáhkkes ráhkadusnuppástus) 
álggahanprojeakta áigodagas 1.8.2021–31.3.2022. Projeavttas 
plánejit ja álggahit 4–7 sierralágan joatkkaprojeavtta, mat dorjot 
gieldda eallinvuoimmi ja buresveadjima, ja vástidit máinnašuvvon 
hástalusaide. 
Projeakta lea ovdánan joatkkaprojeavttaid plánemis ja álggaheamis 
viiddis guovlluviidosaš oktasašbargguin dahkkon plána mielde. 
Plána sisttisdoallá golbma temáollisvuođa: fitnodatdoaibma, 
barggolašvuohta ja máhttin / sápmelašvuohta, vásttolašvuohta ja 
buresveadjin / infra ja olahahttivuohta. Plána lea lassemateriálan. 
Guokte projeavtta leat ožžon ruhtadeami ja dat biddjojuvvojit johtui 
aiddo dál: Sámi kulturárbbi nannen Deanuleagis (Leader) sihke 
uDigi - Ohcejoga digitála eallinfápmu (REACT, Lappi lihttu).  
Vulobealde ovdanbukton projeavttat leat válmmaštallama vuolde ja 
mannamin ruhtadanohcamii ja daidda galggašii mieđihit 
lassemearreruđa jahkái 2022 ja čatnaseami jahkái 2023. Dáid lassin 
leat vel plánenmuttus muhtun projeavttat, maid dárbbašlašvuođas 
sihke linnjáin galggašii ságastallat. 
 

uKoordinaatio  
Njukčamánus 2021 nohkki ÄRM-álggahanprojeavtta mielde gielddas 
leat álggaheamen máŋga projeavtta, mat máŋggabealagit ja nubbi 
nuppi dievasmahttimiin dorjot gieldda eallinfámolašvuođa ja 
geahččalit vástidit korona ja luossabivdogildosa buktin hástalusaide.  
Koordinašuvdnaprojeavttas báikkálaš oktasašbarggu koordineren, 
oktasašbarggu ovddideapmi sihke ođđa, ealáhusaide guoski 
rahpamiid dahkan leat dehálaš rollas oktan guovlluviidosaš 
oktasašbarggu ja fierpmádagaid koordineremiin. Projeavttas bargi 
projeakta/nuppástushoavda vástida ÄRM-ollisvuhtii gullevaš 
projeavttaid álggaheamis, plánemis ja jođiheamis sihke 
fierpmáiduvvamis. Dasa lassin projeakta buktá dieđu 
ođasmahttinvuloš gieldastrategiijai ja dan eallinfápmodeattuhusaide 
dán nuppástuvvi dilis. 
Projeavtta ollašuhttináigi lea 1.3.2022 - 31.12.2023. ÄRM-ollisvuođa 
koordinerema ollesgolut leat 117 863 euro, mii čohkiida 
bargoveahkagoluin, oastobálvalusain, eará goluin ja gaskkalaš 
goluin. Projeavttas bargá projeakta/nuppástushoavda 50 % 
bargoáiggiin. Projeavtta manut leat bargoveahkagolut 84 188 euro ja 
flat rate golut 33 675 euro, ruhtadanboađut 94 291 euro ja netto 23 

Eallinfápmolávdegoddi § 8 13.01.2022 
Gielddaráđđehus § 14 17.01.2022 
 

Beavdegirjji dárkkisteaddjit: 

573 euro. Gieldda iešruhtadandárbu lea jahkái 2022, 10 658 euro ja 
jahkái 2023, 12 915 euro.  
 
uYritys -Ohcejoga eallinfámolaš fitnodagat ja bargoveahka  
 
Projeavttain ohccojuvvojit ja ollašuhttojit vuogit dasa, mo Ohcejoga 
fitnodagat sáhttet čehppodaga nannema bokte váikkuhit nuppástus- 
ja kriisadiliin fitnodatdoaimma gánnáhahttivuhtii ja 
doaibmavejolašvuođaide. Dát lasiha maiddái eallinfámu ja 
geasuhusa guovlluviidosaččat. Projeavtta doaibmabidjoollisvuođat 
leat ee. stivrenforum, bargoburesveadjin hoavddaide ja bargiide, 
bargofámu fitnašuvvan ja rekryterenčehppodat sihke gulahallan. 
Projeavtta ulbmilin lea doarjut fitnodagaid barggolašvuođa ja 
bargofámu fitnašuvvama sihke nannet fitnodagaid 
nuppástusnávccaid ja bargoburesveadjima čehppodaga, 
ovddideami, ovttas dahkama ja veardásašoahppama bokte. 
Projeavtta ollašuhttináigi lea 1.3.2022 - 31.12.2023. Projektii ohcat 
ESR ruhtadeami 20.1.2022 nohkki ohcamis. Projeavtta ollesgolut 
leat 231 183 euro, mii čohkiida bargoveahkagoluin, 
oastobálvalusain, eará goluin ja gaskkalaš goluin. Projeavttas barget 
projeaktahoavda (100 %), projeaktakoordináhtor (50 %), sihke 
dieđiheaddji (50 %). Projeavtta bargoveahkagolut leat oktiibuot 
165 131 euro ja flat rate golut 66 052 euro, ruhtadanboađut 208 065 
euro ja netto 23 118 euro. Gieldda iešruhtadandárbu lea jahkái 
2022, 9012 euro ja jahkái 2023, 14 106 euro.  
 

 

uPyöräily -Guovlogeaidnu 970 ovddideapmi 
sihkkelastinturismaguovlun 

  
Projeavtta ulbmilin lea lasihit gieldda eallinfámu 
sihkkelastinturismma ja dasa laktáseaddji lassebálvalusaid 
ovddideami bokte. Projeavttas vuodjut turismadoaibmasuorggi ja 
dan lassedoaibmasurggiid jođánis ealáskahttimii ja ođasmuvvamii. 
Projeavttas doarjut báikkálaš fitnodagaid, mat leat Deanu 
guollebivdogildosa sihke korona mielde manahan ee. áššehasaid ja 
gávpejođu ja maid oppa fitnodatdoaimma vuođđu lea áitojuvvon. 
Sihkkelastinturismaprojeakta geahččala ávkkástallat eará 
guovlluviidosaš sihkkelastinprojeavttaiguin sihke juo leahkki infrain ja 
turismadoaimmain Deatnogáttis. Projeakta vuodju ođđa 
buvttakonseapttaid ja bálvalusaid ovddideapmái 
sihkkelastingeinnodaga (guovlogeaidnu 970) gurrii, 
sihkkelastinturismamáhtu lasiheapmái, vásttolašvuhtii ja dorvvolaš 
bálvalusfálaldahkii sihke ollisvuođa oinnolašvuhtii ja márkanastimii. 
Projeakta vuođđuduvvá nana báikkálaš fierpmáiduvvamii. Dán 
projeavtta lassin dahkkojuvvo gielddahoavdda jođiheami vuolde 
ovddugohcinbargu infra buorideami ja fitnašuvvama várás, vai sáhttá 
doarjut earet eará sihkkelastinturismma ovddideami. 

Eallinfápmolávdegoddi § 8 13.01.2022 
Gielddaráđđehus § 14 17.01.2022 
 

Beavdegirjji dárkkisteaddjit: 

Projeavtta ollašuhttináigi lea 1.5.2022 - 31.12.2023. Projektii ohcat 
AKKE ruhtadeami 31.3.2022 nohkki ohcamis. Projeavtta ollesgolut 
leat 249 904 euro, mii čohkiida bargoveahkagoluin, 
oastobálvalusain, eará goluin ja gaskkalaš goluin. Projeavttas barget 
projeaktahoavda (100 %) vásttolašvuođaáššedovdi /gulahallan (50 
%) sihke projeaktakoordináhtor (50 %). Projeavtta bargoveahkagolut 
leat 178 503 euro ja flat rate golut 71 401 euro, ruhtadanboađut 199 
923 euro ja netto 49 981 euro. Gieldda iešruhtadandárbu lea jahkái 
2022, 20 724 euro ja jahkái 2023, 29 257 euro. 
 
 
Evttohus: 
 
Ovddidan- ja ealáhushoavda ovdanbuktá lávdegoddái oppa 
ráhkadusnuppástussii laktáseaddji plána sihke dasa laktáseaddji 
projeavttaid ja doaibmabijuid, maid ovddidat Ohcejoga ÄRM 
álggahanprojeavtta bokte. Lávdegoddi ságastallá ollisvuođa birra ja 
das, maid temáid lea dárbu prioriseret ja ráhkadit ain projeaktan 
gažaldatvuloš projeavtta áigge. 
Lávdegoddi evttoha gielddaráđđehussii ja ain váldostivrii, ahte dat 
juolluda čuovvovaš projeavttaide lassemearreruđa jagi 2022 
bušehttii dan mielde go bajábealde lea evttohuvvon ja čatnasa 
gieldaruhtadanoassái jahkái 2023. Projeavttaide rahppojuvvojit 
iežaset projeaktanummirat, maidda mearreruđat čujuhuvvojit: 
 

− uKoordinaatio  

− uYritys 

− uPyöräily 
 
Mearrádus: 
 
Dohkkehuvvui evttohusa mielde. 
 
Väinö Guttorm vulggii eret čoahkkimis dmu 15.40 ja máhcai 
čoahkkimii dmu 15:42 dán paragráfa gieđahallama áigge. 

  
 
Gr 17.01.2022 § 14  

 
Evttohus: 
 
Gielddaráđđehus dohkkeha čatnaseami ovddabealde máinnašuvvon 
projeavttaide eallinfápmolávdegotti evttohusa mielde. 
 
Gielddaráđđehus bivdá eallinfápmolávdegotti  dárkkálnuhttit jagi 
2022 lassemearreruđa dárbbu manuid ja boađuid oasil. 
Gávnnahuvvo, ahte jagi 2023 ossodat vuhtii váldojuvvo 
bušeahttaárvalusa válmmaštallamis. 

Eallinfápmolávdegoddi § 8 13.01.2022 
Gielddaráđđehus § 14 17.01.2022 
 

Beavdegirjji dárkkisteaddjit: 

Mearrádus: 
 
Evttohus dohkkehuvvui. 

  
 
Juohkin Váldostivra  

Gielddaráđđehus § 15 17.01.2022 
 

Beavdegirjji dárkkisteaddjit: 

Lappi gádjunlágádusa ráđđádallangoddi jahkái 2022 
 
4/00.04.02/2022 
 
Gr 17.01.2022 § 15  

Lappi gádjunlágádusa jođihannjuolggadusa 11 §:a mielde 
gádjunlávdegoddi nammada gielddaid gullama maŋŋá 
doaibmabadjái Lappi gádjunlágádusa ráđđádallangotti (1 olmmoš/ 
gielda). Ráđđádallangotti bargun lea veahkehit gádjunlávdegotti, 
gádjunhoavdda sihke ja riskkaidhálddašanhoavdda guovllu 
gádjundoaimma válmmaštallanbargguin. 
 
Ráđđádallangotti vállje joavkkustis ságadoalli ja várreságadoalli 
iežas doaibmabadjái. Ráđđádallangotti áššemeannudeaddjin 
doibme gádjunhoavda. 
 
Gielddaid ráđđádallangoddi lea čoahkkanan guktii jagis. 
Miessemánu čoahkkimis lea gieđahallojuvvon čuovvovaš jagi 
bušeahtta ja juovlamánu čoahkkimis vássán jagi ollašupmi ja 
čuovvovaš jagi oidnosiid. 
 
Dan geažil, ahte ovddasvástádus gádjundoaimmas sirdašuvvá 
buresveadjinguvlui 1.1.2023 rájes ráđđádallangoddi sáhttá 
nammadit dušše jahkái 2022. Jagi 2023 álggus 
doaibmaorgánaráhkadus vuođđuduvvá njuolggadusaide, mat stivrejit 
buresveadjinguovllu ja mearrádusaide maid buresveadjinguovlu lea 
dahkan. 
 
Gádjunlávdegoddi bivdá gielddain evttohusaid ráđđádallangotti 
lahttun ja várrelahttun 30.1.2022 rádjai. 
 
Evttohus: 
 
Gielddaráđđehus dahká evttohusa gádjunlávdegotti lahttun ja 
várrelahttun jahkái 2022. 
 
Mearrádus: 
 
Vesa Länsman evttohii, ahte Markku Halonen nammaduvvo 
ráđđádallangotti lahttun. 
 
Anni Ahlakorpi evttohii, ahte Aslak Holmberg nammaduvvo 
ráđđádallangotti lahttun. 
 
Gielddaráđđehus mearridii, ahte ráđđádallangotti lahttun evttohuvvo 
Aslak Holmberg ja várrelahttun Markku Halonen. 

  
 
Juohkin Lappi gádjunlágádus/Lapin pelastuslaitos  
 Evttohuvvon lahtut  

Gielddaráđđehus § 16 17.01.2022 
 

Beavdegirjji dárkkisteaddjit: 

Ságastallanáššit 
 
Gr 17.01.2022 § 16  

Mearrádus: 
 
Boddu dmu 15.00-15.45. Merkejuvvui beavdegirjái, ahte Sammol 
Lukkari vulggii čoahkkimis dmu 15.00. Gávnnahuvvui, ahte eará 
olbmot, geat ovdalis ledje čoahkkimis mielde, ledje ain mielde 
čoahkkimis. 
 
Ságastallojuvvui áššiin, mat laktásit Njuorggáma 
máŋggadoaimmadálu huksenprojektii sihke iešguđetlágan 
turismaprojeavttaide. 
 
Merkejuvvui diehtun. 

Beavdegirjji dárkkisteaddjit: 

Nuppástusohcangildosat 

Gildosiid 
vuođđu 

Čuovvovaš mearrádusain ii gieldalága 136 § mielde oaččo dahkat vuigengáibádusa iige 
gieldaváidaga, dasgo mearrádus guoská dušše válmmaštallama dahje ollašuhttima: 

 Paragráfat 
 1, 2, 3, 4, 6, 7, 8, 9, 10, 11, 12, 13, 14, 15, 16 
  
  

 Dasgo mearrádusas sáhttá dahkat gieldalága 137 § 1 mom. mielde čálalaš vuigengáibádusa, de  
čuovvovaš mearrádusaide ii oaččo ohcat nuppástusa váidimiin: 

 Paragráfat 
 5 
  

 Hálddahuslágageavahanlága (HallintolainkäyttöL) 5 § / eará láhkaásahusa mielde čuovvovaš 
mearrádusaide ii oaččo ohcat nuppástusa váidimiin. 

 Paragráfat ja váidingildosiid vuđđosat 
  
  

Vuigengáibádusrávvagat 

Vuigen-
gáibádus-
virge-
oapmahaš 
ja -áigi 

Čuovvovaš mearrádusaide duhtameahttun olmmoš sáhttá dahkat čálalaš vuigengáibádusa. 
Virgeoapmahaš, geasa vuigengáibádus dahkkojuvvo, čujuhus ja poastačujuhus: 

 Ohcejoga gielddaráđđehus 
PL 41 
99981 Ohcejohka 
 

 Paragráfat 
 5 
  
 Vuigengáibádusa galgá dahkat 14 beaivve siste mearrádusa diehtunoažžumis. Vuigengáibádusáiggi 

rehkenasttedettiin diehtunoažžunbeaivi ii váldojuvvo lohkui. Gieldda lahttu gehččojuvvo ožžon 
mearrádusas dieđu čieža beaivve geažes das, go beavdegirji lea biddjon oaidnin láhkai almmolaš 
diehtofierbmái. 

Vuigen- 
gáibádusa  
sisdoallu 

Vuigengáibádusas galgá boahtit ovdan gáibádus oktan vuđđosiiguin ja dan galgá dahkki čállit 
vuollái. 

Váiddačujuhus 

Váiddavir-
geoapma-
haš ja 
váidináigi 

Čuovvovaš mearrádusaide oažžu ohcat nuppástusa čálalaš váidagiin. Vuigengáibádusas 
addojuvvon mearrádussii oažžu ohcat nuppástusa gieldaváidagiiguin dušše dat, gii lea dahkan  
vuigengáibádusa. Jos mearrádus lea vuigengáibádusa geažil nuppástuvvan, de mearrádussii oažžu  
ohcat nuppástusa gieldaváidagiiguin maiddái áššáiosolaš sihke gieldda lahttu. 

 Váiddavirgeoapmahaš, čujuhus ja poastačujuhus 
  Pohjois-Suomen hallinto-oikeus 

 Uksačujuhus: Isokatu 4, Oulu 
 Poastačujuhus: PL 189 
 90101  OULU 

 Gieldaváidda, paragráfat Váidináigi 
  30 beaivvi 
  
 Hálddahusváidda, paragráfat Váidináigi 
   beaivvi 
  

 Eará váiddavirgeoapmahaš, čujuhus ja poastačujuhus Paragráfa Váidináigi 
    beaivvi 
  
    beaivvi 
  
    beaivvi 
 Váidináigi álgá mearrádusas dieđu oažžumis. Váidináiggi rehkenasttedettiin diehtunoažžunbeaivi ii 

váldojuvvo lohkui. 

Beavdegirjji dárkkisteaddjit: 

 Laktojuvvo beavdegirjái 

Beavdegirjji dárkkisteaddjit: 

 

Váiddagirji Váiddagirjjis galgá almmuhit  
 - váidi nama, poastačujuhusa, ruovttugieldda ja telefonnummira 
 - mearrádusa, masa ohcá nuppástusa 
 - man ráje mearrádusas váidojuvvo ja nuppástus, mii dasa gáibiduvvo dahkat 
 - nuppástusgáibádusa ákkaid 
 
Váiddagirjji galgá váidi dahje váiddagirjji eará ráhkadeaddji vuolláičállit. Jos dušše ráhkadeaddji lea 
vuolláičállán váiddagirjji, de das galgá máinnašit maiddái ráhkadeaddji ássangieldda, 
poastačujuhusa ja telefonnummira. 
 
Váiddagirjái galgá laktit mearrádusa, mas váidá, álgoálgosažžan dahje virggi beales riektadin  
duođaštuvvon kopiijan sihke duođaštusa das man beaivve mearrádus lea addojuvvon diehtun dahje 
eará čilgehusa, man rájes váidináigi galgá lohkkojuvvot.  

Váiddaášše
girjjiid  
doaimma-
heapmi 

Váiddaáššegirjjiid galgá doaimmahit váiddavirgeoapmahažžii ovdal váidináiggi nohkama. Jos 

váidináiggi maŋimus beaivi lea bassebeaivi, iehčanasvuođabeaivi, válborbeaivi, juovla- dahje 

jonssotruohtta dahje árgalávvardat, de váiddaáššegirjjiid oažžu doaimmahit váiddavirgeoapmahažžii 

vuosttas beaivve dan maŋŋá. Iežas ovddasvástádusain váiddaáššegirjjiid sáhttá sáddet poastta 

dahje áirasa mielde. Postii váiddaáššegirjjiid berre guođđit nu áiggil, ahte dat gerget boahtit ovdal go 

váidináigi nohká. 
  
 Váiddaáššegirjjiid sáhttá doaimmahit maid: namma, čujuhus, poastačujuhus      Paragráfat 
  
  
  
 Váiddaáššegirjjiid galgá doaimmahit 1): namma, čujuhus, poastačujuhus            Paragráfat 

Lasse-
dieđut 

 

  
  
  
  
 Dárkilis vuigengáibádusráva/váiddačujuhus laktojuvvo beavdegirjji váldosii. 
1) Jos doaimmahuvvo eará sadjái go váiddavirgeoapmahažžii.  Laktojuvvo beavdegirjái 

 


